                                                     Қырҭтәыла азакәан   
              Ауаажәларратә информациа ахҩылаа аҟаҵараз ашәатәы иазкны 
                              (2024 шықәса мшаԥымза 1 аҭагылазаашьала)
  Ахәҭаҷ 1. Азеиԥш аԥҟаԥҵақәа
  1. Абри азакәан ишьақәнаргылоит “Ашәатәы асистема аҵаҵӷәқәа ирызкны” Қырҭтәыла азакәанла, Қырҭтәыла азеиԥш административтә кодексла иҳәаақәҵоу ауаажәларратә информациа ахҩылаа аҟаҵараз ашәатәы ахыԥхьаӡара, уи аҟаҵара аҵас. 
  2. Абри азакәан аусура иакьысӡом убри аинформациатә маҵзура, зынагӡаразы иашьашәалоу аинформациатә актла ишьақәыргылоу ахәԥса.
  Ахәҭаҷ 2. Ауаажәларратә аинформациа ахҩылаа аҟаҵара аконцепциа 
  Ауаажәларратә информациа ахҩылаа аҟаҵара ауп ауаажәларратә информациа аоригинал аҟынтә атехникатә хархәагақәа рхархәарала, административтә аусмҩаԥгатә анагӡарада аинформациа иашаны аигара (аҭаҩра, ақәҭыхра) аинформациа аныҟәгаҩахь (абӷьыц, акомпакттә диск, адискета, аудио, авидеокасета).
  Ахәҭаҷ 3. Ауаажәларратә информациа ахҩылаа аҟаҵараз ашәатәы аконцепциа 
  Ауаажәларратә информациа ахҩылаа аҟаҵараз ашәатәы ауп ихымԥадатәиу ашәатәы Қырҭтәыла абиуџьетаҿ, иарбану изшәоу ауаажәларратә информациа аиураз аинтерес змоу ахаҿы иашьашәалоу аорган ала ахҩылаа аҟаҵаразы. 

  Ахәҭаҷ 4. Ауаажәларратә информациа ахҩылаа аҟаҵараз ашәатәы зшәоу 
  1. Ауаажәларратә информациа ахҩылаа аҟаҵараз ашәатәы зшәоу роуп ауаажәларратә информациа аиураз аинтерес змоу ауаҩытәыҩсатә, аиуристтә хаҿқәа.
  2. Ауаажәларратә информациа ахҩылаа аҟаҵараз ашәатәы зшәоу иара убас административтә орган ауп, уи  азинтә цхыраара аҩныҵҟа иаҳәаз ауаажәларратә информациа ахҩылаа аҟаҵараз ашәатәы ахыԥхьаӡара еиҳазар 50 лари.

  Ахәҭаҷ 5. Даҽа шәатәык алагалара азин аҟамзаара 
  Иҟалаӡом ауаажәларратә информациа ахҩылаа ашәаразы абри азакәанла иазгәаҭоу даҽа ашәатәык аԥҵәара. 

  Ахәҭаҷ 6. Ауаажәларратә информациа ахҩылаа аҟаҵараз ашәатәы ахыԥхьаӡара 
  Ауаажәларратә информациа ахҩылаа аҟаҵараз ашәатәы ахыԥхьаӡароуп:
  а) А4, А5 аформаттә бӷьыц аксерокопиа - адаҟьак - 0,05 лари;
  б) алазертә принтераҿ акьыԥхьра - адаҟьак - 0,10 лари;
  г) акомпакттә дискаҿ аинформациа аҭаҩра - адискк - 2,65 лари;
  д) адискетаҿ аинформациа аҭаҩра - адискетак - 1,3 лари;
  е) аинформациа аҭаҩра аинформациаз аҳәара ҟазҵаз ивидеокасетаҿ - сааҭк - 2,75 лари;
  в) аинформациа аҭаҩра аинформациаз аҳәара ҟазҵаз иаудиокасетаҿ - сааҭк - 0,50 лари.

  Ахәҭаҷ 7. Ауаажәларратә информациа ахҩылаа аҟаҵараз ашәатәы ашәара аҟынтә ахы ақәиҭтәра 
  Ауаажәларратә информациа ахҩылаа аҟаҵараз ашәатәы ишәахаӡом:
  а) аинформациаз аҳәара ҟазҵаз идискетаҿ ма икомпакттә дискаҿ аинформациа аҭаҩраан;
  б) ауаажәларратә информациа аелектронтә ԥошьҭала ашьҭраан;
  д) ауаҩытәыҩсатә хаҿқәа рзы ауаажәларратә усбарҭаҿ урҭ ирызкны иҟоу аперсоналтә дыррақәа рыхҩылаа аҟаҵараан. 

  Ахәҭаҷ 8. Ауаажәларратә информациа ахҩылаа аҟаҵараз ашәатәы ашәара аҵас 
  1. Ауаажәларратә информациа ахҩылаа аҟаҵараз ашәатәы ишәахоит ауаажәларратә аусбарҭа акассаҿ ма абанктә аусбарҭа ала анапынҵатә еиԥш, убас инапыланҵатәым ашәарала, ауаажәларратә аусбарҭа ала иҳәаақәҵоу аҵасла. Иара убас, ауаажәларратә усбарҭа азинмчра амоуп иҳәаақәнаҵар ашықәс аҩныҵҟа ашәатәы ашәара ада ирхынҳәтәу аинформациа аминималтә хыԥхьаӡара.
[bookmark: _GoBack]  2. Ирхынҳәу ауаажәларратә аинформациа ахҩылаа иоужьхоит аинтерес змоу ахаҿы ила ауаажәларратә информациа ахҩылаа аҟаҵараз ашәатәы ашәара шьқәзырӷәӷәоу ачек адгалара ашьҭахь, абри ахәҭаҷ актәи апунктла иазгәаҭоу аҭагылазаашьа ада. 
  Қырҭтәыла 2009 шықәса ԥхынгәымза 17 азакәан №1540 - ССМI, №21, 03.08.2009 ш., ахәҭаҷ 123
  Ахәҭаҷ 9. Аҵыхәтәантәи аԥҟаԥҵа 
  Абри азакәан аусура иалагарц рыларҵәара аҟынтә 15-тәи амшаан.

